
Ang bawat pagkabigo ay 
oportunidad na matuto, 
sumubok, at bumangon 
muli para sa tagumpay 

na nais mong 
makamit.

“Model Economic Zone” — AFAB, umani ng papuri sa Senado

Umani ng papuri sa senado ang 
Authority of the Freeport Area 
of Bataan (AFAB) sa isinagawang 

sesyon sa plenaryo noong ika-10 ng 
Nobyembre 2022.

Bago isalang ang inihaing budget ng 
AFAB para sa taong 2023 sa pangunguna 
ng sponsor nito na si Senator JV Ejercito 
Estrada, ipinahayag ng ilang senador, 
kabilang ang pangulo ng senado na 
si Juan Miguel Zubiri ang kanilang 
pagkilala sa pamamahala at operasyon 
ng AFAB sa Bataan. 

“You are doing a great job, you have a 
lot of locators in a span of a few number 
of years. Keep up the good work. I 
hope everybody does as well as you 
there in AFAB,” ani Senate President 
Zubiri. Dagdag pa ni Senator Alan Peter 
Cayetano, “I do believe that they also 
deserve a little bit more support, given 
that they have hanged on, they started it, 
at sila ang naging model.”

Sinuportahan pa ito ni Senador Joel 
Villanueva at kinilala ang mahusay na 
pakikipagtulungan ng AFAB sa Technical 
Education and Skills Development 
Authority (TESDA) at magandang 
reputasyon nito sa media. “We have a 
great partnership with AFAB. [They were] 

even featured in so many international 
news outlets. They’re having a great time 
there in AFAB, the unemployment rate 
went down drastically, a lot of products 
in the public market are being bought by 
our kababayans, we were able to increase 
their purchasing power,” aniya.

Base sa pinakahuling datos ng AFAB, 
tinatayang nasa 130.38 bilyon na ang 
kabuuang halaga ng investments na 
nadala nito sa FAB sa loob lamang ng anim 
na taon. Sa usapin naman ng trabaho, ang 

mga negosyo sa FAB ay nakapagbukas 
ng mataas na bilang ng trabaho na nasa 
38,954 na noong Setyembre 2022. Sa datos 
na ito, malinaw na naitaguyod ng AFAB 
ang parehong pamumuhunan at trabaho 
sa FAB sa kabila ng mga hamon na dala 
ng pandemya. 

Dinaluhan ni AFAB Deputy Administrator 
for Support Services Ma. Lourdes L. 
Herrera ang nasabing sesyon kasama ang 
ilang managers ng mga departamento ng 
AFAB. 

AFAB, tumungong Korea upang palawakin ang kalakalan sa FAB

Tumungo si AFAB Administrator Emmanuel 
D. Pineda (EDP) at Deputy Administrator 
for Operations Alewijn Aidan K. Ong (AKO) 
sa Seoul, South Korea upang ilatag ang 
mga investment opportunities sa Freeport 
Area of Bataan (FAB) sa Korean business 
community sa isang outbound business 
trade mission noong 7-11 Nobyembre 2022.

Nakasama ng AFAB sa nasabing gawain si 
Bataan Provincial Governor Jose Enrique 
"Joet" Garcia III, at mga kinatawan mula 

sa Bataan Public-Private Partnership 
and Investment Center, at Central Luzon 
Growth Corridor Foundation, Inc. (CLGCFI) 
sa pagsasagawa ng iba't ibang aktibidad 
sa pagpapalaganap ng kalakalan at 
pamumuhunan. 

Kaugnay nito, matagumpay na isinagawa 
ng grupo ang one on one meetings sa 
mga prospective investment partners 
sa naganap na business forum sa Korea 
Chamber of Commerce and Industry (KCCI).

Hangad ng misyon na makahanap ng mga 
bagong oportunidad sa pamumuhunan 
para sa paglago ng ilang industriya sa 
Bataan, partikular na ang Agribusiness, 
Infrastructure, Tourism, Social Enterprise, 
at Renewable Energy.

Binisita rin ni Administrator Pineda, 
Deputy Administrator Ong, Governor 
Garcia, kasama ang mga delagado ng CLGFI 
ang Incheon Free Economic Zone (IFEZ), 
Songdo Smart City, and POSCO Engineering 
& Construction Co., Ltd., at tinunghayan ang 
kanilang mga best practices bilang smart at 
green city para sa posibleng replication sa 
Central Luzon.

Pinanuod rin ng grupo ang presentation 
ng Daedong Corporation’s sa Modern Agri 
Machineries at Utility Vehicles, Electric 
Bike, and Smart Farms; tumungo rin 
sila sa Global Knowledge Exchange and 
Development Center at inalam kung paano 
pinalakas ng Korea ang kanilang ekonomiya 
at industriya; nagpunta rin sila sa Lotte 
Mart, Seoul Station upang makita ang mga 
Korean products at mas maintindihan ang 
kanilang market preferences, gayundin 
sa KATECH, Daechang Motors at natuto sa 
mga programa ng Korea upang paunlarin 
ang kanilang automotive industry pati na 
rin ang mahalagang papel ng gobyerno 
rito; at nakilahok sa ASEAN Week 2022 na 
inihanda ng ASEAN Korea Center kasama 
ang Philippine Embassy.

AFAB Deputy Administrator for Support Services Malou Lourdes Herrera at AFAB Management 
Team, kasama sina Senate President Juan Miguel Zubiri at Senator Ronald dela Rosa sa naganap 
na Senate Plenary Session.

AFAB Administrator Emmanuel D. Pineda at AFAB Deputy Administrator for Operations Alewijin Aidan K. 
Ong, kasama si Bataan Provincial Governor Jose Enrique "Joet" Garcia III, mga kinatawan ng Bataan 
Public-Private Partnership and Investment Center, at Central Luzon Growth Corrdor Foundation, Inc.



FABALITA | OPISYAL NA BUWANANG PAHAYAGAN NG AUTHORITY OF THE FREEPORT AREA OF BATAAN VOLUME 3 - NO. 12 DECEMBER 2022 ISSUE

Opisyal na pinasinayaan ang muling pagbubukas ng 
FAB Fair pagkatapos ng dalawang taong pagkatigil 
nito dahil sa pandemya. Isinagawa ang blessing at 
ribbon cutting ceremony matapos ang isang parada 
noong ika-7 ng Nobyembre 2022.

Tampok muli sa FAB Fair ang iba’t ibang produkto, 
pagkain, at mga aktibidad na tiyak magbibigay saya 
at aliw sa lahat. Bukas ang FAB Fair araw-araw mula 
10 AM-10 PM hanggang ika-23 ng Disyembre.

Para sa ating mga kababayang nais magpabakuna, 
magpunta lamang sa station ng 1Bataan FABakuna 
Center sa loob ng FAB Fair Grounds! Ito ay para sa 
Rest of Pediatric Population (ROPP) na edad 12-17 
na walang comorbidity at General Population na 
edad 18 pataas.

Bukas ito araw-araw mula 4PM to 8PM. Tara na’t 
makisaya sa FAB Fair at samantalahin na rin ang 
tsansang makapagpabakuna, dahil para sa lahat ng 
bumubuo ng Authority of the Freeport of Bataan 
katuwang ang Mariveles District Hospital, tuloy-
tuloy ang pagbibigay serbisyo at saya!

AFAB, idinaos ang Fil-Chinese Chambers of 
Commerce Business Tour sa FAB

Naging matagumpay ang business 
tour ng mga kinatawan ng labing-
isang (11) Fil-Chinese Chambers 
of Commerce sa Freeport Area 
of Bataan (FAB) na idinaos noong 
ika-7 ng Nobyembre 2022 sa AFAB 
Auditorium, FAB, Mariveles, 
Bataan.  

Naisakatuparan ito sa 
pangunguna ng Authority of 
the Freeport Area of Bataan 
(AFAB), katuwang ang Provincial 
Government of Bataan (PGB), at 
ng Philippine-China Economic 
Cooperative Industrial Park 
Inc. (PCECIP) sa pangunguna 
ng presidente nito na si Sheryl 
Xiaojing Lou. 

Mainit na tinanggap ng AFAB 
ang mga dumalo sa aktibidad at 
buong pagmamalaking ibinahagi 
sa kanila ang FAB bilang mahusay 
na lugar ng pamumuhunan sa 
bansa. Binigyang diin din ito sa 
mga mensahe nila AFAB Board 
Director Atty. Aurelio Angeles, 
Deputy Administrator for Support 
Services Ma. Lourdes L. Herrera, 
at Corporate Affairs Technical 
Offi  cer Paul Robert Salapantan.

Matapos ang programa ay 
kanila ring binisita ang FCF Mfg. 
Corp, Seafront Shipyard & Port 
Terminal, Bataan Harbour City 
sa Pilar, at 1Bataan Command 
Center sa Orani.

TUPAD ng DOLE, patuloy na inihahatid ng AFAB sa FAB workers

Sa pagpapatuloy ng programang 
TUPAD (Tulong Panghanapbuhay 
sa Ating Disadvantaged/Displaced 
Workers) ng Department of 
Labor and Employment (DOLE) 
katuwang ang Authority of the 
Freeport Area of Bataan (AFAB) 
at Pamahalaang Panlalawigan 
ng Bataan (PGB), isinagawa ang 
oryentasyon at pamamahagi 
ng mga ID at uniporme ng mga 
benepisyaryo sa SFB 13, Freeport 
Area of Bataan (FAB) noong ika-
18 Nobyembre 2022.

Bagama’t nakabalik na sa trabaho 
ang ilang displaced workers ng 
FCF at FPF Corporation dulot ng 
nakaraang partial temporary 
closure, iniabot pa rin ang 
nasabing benepisyo sa mga 
kaanak ng mga ito. Bukod sa 
halagang 450 kada araw na sahod 
sa paglilinis ng designated areas 
ng kani-kanilang mga barangay, 

kalakip rin ng benepisyo ang 
accident/death insurance mula sa 
GSIS.

Naging produktibo ang pakikipagpulong nina 
Authority of the Freeport Area of Bataan (AFAB) 
Administrator Emmanuel D. Pineda kasama sina 
Bataan 3rd District Offi  ce Chief of Staff  Mr. Rollie 
Rojas at Mariveles Mayor AJ Concepcion noong 
ika-23 ng Nobyembre, kasama ang pamunuan ng 
National University (NU), sa pangunguna ni NU 
Managing Director Mr. Benjamin F. Uichico upang 
talakayin ang posibilidad ng pagtatayo ng NU 
Campus Branch sa FAB. Ito ay makapagbibigay ng 
maraming oportunidad para sa manggagawang 
Bataeño at patuloy na kalidad na edukasyon para 
sa lahat.

Isinagawang muli ng Authority of the Freeport 
Area of Bataan (AFAB) ang taunang Internal 
Quality Audit (IQA) noong 21-25 Nobyembre upang 
tiyaking napapanatili ng bawat departamento 
nito ang mahusay at kalidad na serbisyo publiko. 
Doon kinikilatis ng mga itinalagang auditors ang 
mga proseso at serbisyo ng bawat departamento 
alinsunod sa AFAB Quality Management System at 
pandaigdigang pamantayan ng ISO 9001:2015.

FAB Fair, muling nagbalik!

�Bataan FABakuna Center,
nasa FAB Fair rin!

Posibilidad na itayo ang NU Campus 
Branch sa FAB, tinalakay

Internal Quality Audit, isinagawang muli ng 
AFAB tungo sa kalidad na serbisyo publiko 

Pamamahagi ng mga ID at uniporme ng 
mga benepisyaryo ng TUPAD para sa 
mga displaced workers ng FCF at FPF 
Corporation dulot ng nakaraang partial 
temporary closure nito.


